[bookmark: _GoBack]ინფორმაციის გაცვლა სსიპ სოციალური მომსახურების სააგენტოსა და სსიპ საგანმანათლებლო დაწესებულების მანდატურის სამსახურს შორის

1. ბავშვის მიმართ  განხორციელებული ძალადობის საფუძვლიანი ეჭვის არსებობის შემთხვევაში მანდატური ან უფლებამოსილი პირი  დაგეგმარებისა და ანალიზის სამმართველოს კოორდინატორთან შეთანხმებით, ხოლო  ფსიქო-სოციალური მომსახურების ცენტრის თანამშრომელი ცენტრის კოორდინატორთან შეთანხმებით ელექტრონული პროგრამის მეშვეობით (erofficers.emis.ge) ავსებს ბავშვთა დაცვის მიმართვის ბარათს (დანართი 2).

2. დაგეგმარებისა და ანალიზის სამართველოს კოორდინატორის მიერ  შევსებული დანართი 2   შევსების დღესვე, ხოლო ობიექტური გარემოებების გათვალისწინებით მომდევნო დღეს, საქმისწარმოების ელექტრონული პროგრამის (eflow) მეშვეობით იგზავნება სსიპ სოციალური მომსახურების სააგენტოში. აუცილებლობის შემთხვევაში, შევსებული ბავშვთა დაცვის მიმართვის ბარათი შესაძლოა გაიგზავნოს ფოსტის ან/და ფაქსის მეშვეობით. 

3. [bookmark: _Hlk10640198] რეფერირების პროცედურების ფარგლებში მანდატურის სამსახურის მიერ ძალადობის მსხვერპლ ბავშვზე ხორციელდება ზედამხედველობა. დაგეგმარებისა და ანალიზის სამმართველოს კოორდინატორი კვარტალში ერთხელ სოციალური მომსახურების სააგენტოს მიერ გამოყოფილ საკონტაქო (პასუხისმგებელ) პირს საქმისწარმოების ელექტრონული პროგრამის (eflow) მეშვეობით უგზავნის ამ პერიოდის განმავლობაში გამოვლენილი შემთხვევების ელექტრონულ ბაზას. ელექტრონულ ბაზაში აისახება ბავშვის სახელი, გვარი, პირადი ნომერი, მისამართი, საკონტაქტო ინფორმაცია, სკოლის დასახელება, კანონიერ წარმომადგენლის სახელი, გვარი, საკონტაქტო ინფორმაცია (ასეთის არსებობის შემთხვევაში), რეფერირების საფუძველი. სოციალური მომსახურების სააგენტო ვალდებულია 10  სამუშაო დღის ვადაში მანდატურის სამსახურს გაუგზავნოს სააგენტოს  მიერ გატარებული ღონისძიებებისა და ბავშვის მდგომარეობის შესახებ ინფორმაცია.

4. ფსიქო-სოციალური მომსახურების ცენტრის კოორდინატორი ვალდებულია აწარმოოს  სოციალური მომსახურების სააგენტოს მიერ გადმომისამართებული ბენეფიციარების ელექტრონული ბაზა. აგრეთვე კვარტალში ერთხელ სააგენტოს, წერილობითი მოთხოვნის საფუძველზე, საქმისწარმოების ელექტრონული პროგრამის (eflow) მეშვეობით გაუგზავნოს ცენტრის თანამშრომლის მიერ გატარებული ღონისძიებებისა და ბავშვის მდგომარეობის შესახებ ინფორმაცია. 

